
rid: He whakaeminga rangahau ténei i nga korero mo nga mahi nonoke a te Maori. Onamata, téra

koe e kite i te ndonoke e whaia ana e &tehi hapori Maori hei koringa tinana, hei hakinakina, hei

takaro hoki. Tuatahi, kia paku marama ake he aha ia te whainga o te ndonoke, ko ténei. Ko te
whakatautika a te tangata i tona tii me te turaki and i t€tehi atu ma nga mahi a tinana, ara, ma te nonoke.
NGO muri i te tau kotahi mano, waru rau, rua tekau, ko nga hakinakina ake a te Maori he mea tami e nga
mihingare Pakeha (Calman, 2013). No te kuhutanga mai o nga tini whakaawenga a tauiwi i tupu ai te
nui 0 nga Maori e tahuri nei ki hakinakina k&. Ko tetehi tino koronga o te nonoke o mua hei korikori
whakangungu ma nga pia i roto i nga para whakawai (Best, 2001). Ma roto tonu i ténei pepa ka ata
wetekina nga kupu me nga korero o te reo nonoke o mua, waihoki, ko ona neke, ona puringa me &tehi
karakia ka arohachaetia. Ka ata tiroua hoki nga karere me nga tohu i roto i nga waiata, nga piirakau me
nga pepeha. Ko te aronga matua, ma te wananga, ma te wetewete hoki i &nei rangahau o mua, ka whiti
mai he hih1 korero e piahoaho ai nga horopaki me nga koronga i mahia ai t€nei mea te nonoke e te
Maori.
He kupu whakataki

E ai ki te papakupu Wiremu (1985), he kupu timahi te nonoke e whakaahua ana i nga mahi kakari a te
tangata. Ko te nonoke he koringa a tinana mahia ai ki nga ringa, ki nga waewae me nga hope, a, ko te
whainga ko turaki i tétehi atu ano. Te nuinga o €nei tii koringa he kakari i waenga i te tokorua e ngana nei
tetehi ki te turaki i tana hoa-tauwhainga ma te nonoke, ma te whatoto. Ko te nonoke me te whatoto, he
rite tonu. Ohai i te mekemeke, kaore he kurukurunga, kaore ranei he motomoto e whiua ana i roto i tnei
ta kakari. Ta te tangata, he mahi a tinana kau noa. Tutaki ana tetehi ki t€tehi ka whakamatau te tangata
ki te turaki i tana hoa-tauwhainga ma te pana, ma te to, ma te hiki, ma te whiu, ma te rutu ranei kia hinga
ai tana hoa-tauwhainga ki raro ki te papa. Ehara i te mea me tami i te tangata ki te papa kia tiraua ana,
ko te hinganga k& te tino whainga o nga mahi nonoke a te Maori.

Whaia ai nga mahi nonoke e nga tiipuna taketake o nga iwi puta noa i te Moananui. Mai i Hawaii i te
Raki me ta ratou mahi Kapu Ku ‘ialua me ona hononga ki ta nga whanaunga o Tahiti me ta ratou mahi
taputd. U rawa mai ki Aotearoa nei me ta tatou mahi nonoke, ka mawhiti ki nga moutere o Meranthia ki
nga iwi o Whitl me ta ratou korikori Veibo, tae atu hoki ki nga motu pakupaku o Maikoronthia ki te Uru.
Ko te tino whainga o nga mahi nonoke o nga moutere ra he pénei hoki i ta te Maori o konei, ko te turaki
i t0 hoa-tauwhainga ki raro, ko te whakapiko ranei 1 a ia kia mutu ai tana kakari. T&ra &tehi rerek&tanga
a iwi, a, kua ahua panonihia &tehi tiahuatanga nonoke a nga iwi taketake. Hei tauira, ko ta te iwi o Whitt
korikori Veibo he mea whakaranu hoki ki ta te Iniana nonoke Kushti, nd te kuhutanga atu o nga kaimahi
Iniana ki nga moutere o Whiti i te tau kotahi mano, waru rau, whitu tekau ma iwa (Wrestling Coreeda
Association of Australia, 2010). Whai muri i te tau kotahi mano, iwa rau, tekau ma rima, ka ptiohutia
gtehi o nga moutere o Maikoronthia e te ahurea o te iwi Tiapani me a ratou ake tikanga takaro (Dickson,
2014). T kapi i t€nei tuhinga nga korero katoa a nga iwi taketake o roto i te whaitua wharoaroa nei. I te
mea, ka mahorahora rawa te titiro kia pera, kua tipako noa i nga ia nonoke taketake a nga whanaunga o
te Moananui e Orite nei ki ta te Maori.

Ahakoa, kaore i te tino kitea nga kurukurunga i roto i €nei ia nonoke, ko nga pakinga ringaringa, nei
pupti ake te wairua whakataetae, he wa ona kitea ai €nei. Ahakoa ko wai, ahakoa nga tikanga me nga
ia nonoke rereke, ko te whainga matua o te katoa - ko te whakatautika a te tangata i tona and tii me te
ngana kia huripoki i tana hoa kakari ma te pana, ma te t0, ma te hiki, ma te whiu, ma te rutu ranei kia
tanuku ai ki raro ki te papa.

Te ptinga mai o nga mahi nonoke Maori

E mohiotia ana nga mahi nonoke Maori ma &tehi and kupu, pénei i te whakamahinga o te kupu ‘whatoto’
me te kupu ‘kakari’, heoi, te whanui hoki o nga horopaki whakamabhia ai te kupu ‘kakari’. Kei te pukapuka
a Te Rangihtroa tana ake ‘whakatoto’ (1949, wh. 240), kaore hoki he potae 6 nga oropuare, i mahue ranei
1 aia €nei te patotd. T tangia te ‘whakatoto’ ki nga papakupu Maori, tera pea, he kupu-a- iwi k& ténei ndo
te kureitanga o te Uru. T&ra hoki €tehi kupu rereké hei whakaahua i te mahi nonoke, ara te ‘taitai’ (kei
te waiata e whai ake nei) me te putanga o te kupu ‘momou’. I nga tau tata nei kua kaha ake te rangona o
te kupu ‘mamau’ ki runga Whakaata Maori, me te aha kua pahotia t€nei hotaka nenekara me te mea nei
he tino hakinakina, engari he moumou te aro atu ehara i te nonoke.

Kei nga korero a tétehi matanga nonoke, ko Dave Keelan, he whakamahuki mo te mamau. Ko tana, i
ahu tika mai nga mahi mamau i nga atua ra and, i nga tamariki tonu a Rangi raua ko Papa. Ko te roanga
atu o ana korero mo te kupu ‘mamau’ nei e tangia ana ki te pukapuka Nga Taonga Takaro Mdori Sports
and Games. E karangatia ana te mamau ma te huinga kupu “Rongo Mamau-o-te-orangaiti-a-nga-atua”
(Brown, 2008, wh. 60). Ko te aria ¢ whakapae ana he mea pii rawa nga mahi nonoke i te mataamua
0 nga atua ra, i a Urutengangana. Nana &tehi neke mamau, nana hoki &tehi karakia ma te kaiwhatoto.
Hei ta Best, e karangatia ana €tehi o €nei momo karakia, he “tiaumu” (Best, 1901, wh. 67). Ki te rapua
te kupu ‘tuaumu’ ma te papakupu Wiremu, ka toro hoki ki te kupu ‘taaimu’ (1985, wh. 445). Heoi, ka
whakairia i konei €nei korero md muri tata iho. Koia &nei nga kawenga o Urutengangana, heke iho ki
ona t€ina ki a Tane ma. He mea waihanga hoki e ratou a ratou and neke kia hangai ai ki 0 ratou na ao, ki
0 ratou piikenga me 6 ratou ake kano ahua motuhake. Kei te pukapuka a Harko Brown (2008) e takoto
ana €tehi korero md nga mahi mamau a nga atua. Kua whakataua ko nga neke na Tawhirimatea, ko
nga momo whiu i te tangata. Ko a Tanemahuta neke, ko &ra mahia ai e te kaiwhatotd i a ia e tii torotika
ana. He paku korero atu and mod nga mahi a Rakamaomao, nana &tehi puringa ringa me &tehi puringa
mamau. Heke iho ki a Rlaumoko me ana ake neke mamau ki te papa. Kei te tino hangai ténei aria ki te
whakapono “E whakapono ana te Maori i ahu mai nga mea katoa i nga atua, a, kaore tétahi mea i kore
te ahu mai i reira” (Commission, 2008, wh. ix). Ko nga tamariki a Rangi raua ko Papa i te noho apiapi i
roto 1 te kot€ o 0 ratou matua, 1 kona, nonoke ai ratou ki a ratou.

Taha wairua

Kia hoki and ki enei kupu ‘tiaumu/tiaimu’, e rarangi iho ana nga whakamarama ki te papakupu Wiremu.
Ahakoa i puta i a Best enei korero ki ana pukapuka, he mea tuari k& &nei taonga e nga koroheke marae
o Ngai Tuhoe. Kia tirohia te tiaumu, ko t€tehi whakamarama kei Wiremu: “Ma te ahi tahu i te tuaimu
o te rakau, ka hinga ki raro” (1985, wh. 445). E kitea ana he mahinga whakahinga rakau ténei. He
whakamarama atu and kei Wiremu “He karakia, he tu a imu mo te hoariri” (1985, wh. 445). E ai ki te
papakupu, e ai hoki ki ta Best, ko te whainga o t€nei momo karakia he whakangoikore i te hoariri, a,
ka takina e te tangata mo mua tata atu i tana kakari. Kia taroia nga koronga o énei whakamarama e rua,
nei he rakau, he tangata k& ranei he orite - ko te turaki te whainga nui. Kei raro nei he tauira tiaumu hei
whakaruhi i te tangata i mua i te kakari.

“Te umu a te ruhi, a te ngenge, a te paro A tineia kia mate
Te umu tuku tonu te ika ki te Po

Te umu tuku tonu, heke tonu te ika ki te Reinga

Ka mui te rango, totoro te iro

Kaki whatia.” (Best, 2005, wh. 27)

Nei ka rangona €nei kupu ruarua ka kukua te tangata e te ia o ngad whakaaro. Ehara i te mea me matau
rawa te kaiwhatotd kia mohio ko ia te tahu o te tiaumu, ndona ranei te kaki e whatia ana. Etia nei he
kaioraora ko nga kupu o roto e hangai ana ki ta te kaitaki i tameme ai, a, ko te momo reo tuku, he reo
tohutohu, he reo takutaku hei whakaruhi i te hoariri. Ka tino kaha hoki te paorooro o ona karere ma te
horopaki o nga kupu “te ika”, “te Po” me “te Reinga”. Kua araua €nei kupu ki te wairua o te tiaumu, a,

na runga i téra wairua kua kore e kia he hoa-tauwhainga, he hoariri k& i konei! E ai and ki nga korero i
whakaemia e Best, i te wa ka karakia te kaiwhatoto ka tuha ia ki te kapu o tona ringaringa ka pupuru, he
wa and ka huaki. Tera &tehi karakia atu and takina ai e te kaiwhatotd i mua i te tiaumu. Ka taki ia i t€nei
momo karakia poto i raro nei ki te whakamanawa i a ia, a-hinengaro, a-tinana.

“Taku uaua ko te rangi e tu nei Taku uaua ko Papa e takoto nei
Whiri kaha, toro kaha te uaua.” (Best, 2005, wh. 27)

Ténei tauira karakia e whai ake nei no te Tairawhiti. Ahua rereké pea tona koronga ki &ra o runga.

“Tipua te mamau, tahito te mamau

Hei kona koe noho mai ai Noho ki tipua, noho ki tahito
Noho ki marua a nuku

Te hongi, te kata, te tangi te umere.” (Best, 2005, wh. 28)

Tutaki ana te kaiwhatoto ki tana hoa-tauwhainga, ka puta i a ia ana whakawai. Me marama i konei he
aha i tapaina ai te tangata he hoa-tauwhainga, ehara ko te hoariri. Etehi wa hei hoariri ké te tangata,
heoi ma te horopaki hei tohu. Ahakoa hoariri, ahakoa hoa-tauwhainga ranei ka rite tonu te waiaro o
te kaiwhatoto, ara, me taikaha, me kakama, me mataara. | te wa o nga mahi nonoke o mua, téra &tehi
whakawai i puta i te kaiwhatoto. Ko &tehi he momo whakahorohoro a tinana, a kanohi hoki &tia he haka
e nenei atu ana i te tangata. “He nui nga rerenga mahi o te mamau, engari ko te mea nui kia tika, kia
koi, kia mataara. Ko te hoa whakaaraara i enei mea katoa ko te karakia me te haka, he haka and mo te
mamau” (Mcgarvey, wh. 30).

He taukaikai, he kakari nonoke

I roto i te pukapuka a Fredrick Edward Manning, i tuhia e ia dna wheako
mo tana kakari nonoke ki tétehi Maori i te tau kotahi mano, waru rau,
toru tekau ma toru. NO te tinga mai o tona waka ki uta, ka makere te
potae o te Pakeha ki roto ki te wai, a, ka whaia haeretia te potae ra e
tetehi Maori. Ka kuhuna e raua te wai, na, ka riro te potae i te Maori.
Mau ana te Maori i te Pakeha nei ka kakari raua ki ro wai, ka tata tonu te
toromi o te Maori. Puta rawa raua i te tai ka eke ki tatahi, ka puku te rae
o te Maori. Ka ata korerotia e Manning nga mahi whakahorohoro a tana
hoariri. Ka hakahaka te tii o te Maori, ka whakatata atu ia me te whaita
hoki o tona kanohi. Ka hii mai tona waha, ko te kapu o tona ringaringa
katau i te kaha paki i tona ringa maut. Nawai ra ka karapotia te tokorua
nei e te whakaminenga i tatahi i taua wa, ka riri raua ka nonoke. Ahakoa
td Manning whiroki me te taumaha ake o td te Maori hanga, ko te Pakeha
ke i toa. He atamai nona, ka karo haere ia i nga puringa ta me nga wiri a
te Maori. I te roa o ta raua nonoke ka pau te hau o tana hoariri kaita, ka

He mea kapo mai i te pukapuka ] ; .
Old New Zealand (Manning, ruha ka tanuku ki raro ki te onepu. Ka mutu te nonoke ka tino umere te

1973, wh. xxvii) whakaminenga. Mauru ana te riri i muri mai ka toro te ringaringa o te

Maori ki te Pakeha, ka tino oha atu (Maning, 1973). Na runga i te

horopaki o ténei kdrero whakaheke ka kia raua he ‘hoariri’, engari mauru ana te riri ka whakahoahoa

raua i a raua. Ma roto i tenei tauira, marama ana te koronga i whaia ai te nonoke i konei, hei mahi
whakatau riri, hei whakararau hoki i te taukaikai me te kore heke o te toto.

He Koringa Tinana

Nga neke me nga koringa

Ahakoa te ia whatoto e nokea ana e te tangata, teéra €tehi neke, étehi koringa e kitea whanuitia ana huri noa
i te ao. Ko nga neke, nga puringa me nga hiki hei whakatitaha i te tangata, ehara i te mea kua motuhake

60



7

£C
/ < e Kotihilihi

noa ki ta te Maori nonoke. I te timatanga o te tau nei ka haria e au taku tama ki ngad Whakataetaec Nonoke
0 Te Ao-0-Kiwa, i tii ki Tahiti. Noku i reira, ka tttaki au ki &tehi kaiwhatoto o Tahiti me Hamoa. [ te rangi
whakamutunga o te whakataetae ra ka tii ki tatahi tétehi huihuinga ‘taputd’ (ara, nonoke i roto i te reo o
Tahiti). He kaupapa taketake teénei i whakahaeretia e te tangata whenua o reira.

Ka karangatia te katoa o nga kaiwhatoto o Te Ao-o-Kiwa kia whai wahi atu. [ reira, ka ata rongo au i &tehi
neke me &tehi koringa i roto i nga korero aki a nga kaitohutohu, ratou ko nga hoa, ko nga whanaunga o
Tahiti me Hamoa. Ka mataki hoki au i 6 ratou whanonga me te kite ake i nga kano ahuatanga rereke o
téna, o tena o nga kaiwhatoto. Te nui hoki o nga ritenga o a ratou ia nonoke ki ta te Maori. NO reira, kia
marama mai te kaipanui, ko nga whakamarama i nga neke me nga koringa i raro nei, ko te toptitanga o
nga whakaeminga rangahau pukapuka, e tapaea ana ki nga korero tuari na etehi kaiwhatoto taketake me
oku ake wheako nonoke.

Ta me te mamau

Kia puritia te kawititanga o te ringaringa, ko te ta he puringa ringaringa hei tuku ma te kaiwhatoto. Ki
te kaha rawa te romi a t&tehi, me tawiri whakarunga, me tawiri whakararo ranei te ringaringa kia watea,
kia whai wahi hoki t6 ake puringa ta ki te ringaringa o to hoa-tauwhainga. Kia kaha mau i a koe to
hoa-tauwhainga ma te ta, kaore ana puringa ringaringa e whai wahi ki a koe. He pénei hoki i te puringa
mamau, engari ka pa &nei ki nga ringa o te tangata, ka tino pa ranei ki ona pona, tona kaki me te kdpako
hoki. Ki te whai wahi nga puringa mamau a te kaiwhatotd ki te tangata, mana tonu ia e whakararata,
mana nga mahi nonoke e arataki, e whakahaere. He tino puringa te mamau, he kaha ake i te ta.

Awhiawhi

Ko te tino puringa a tinana, ko te awhiawhi. Mau ana te tangata i a koe ki t€nei o nga puringa, me toro
whakamua 0 ringa ki nga kaokao kia awhiawhi koe i te tinana o te tangata, ko 0 ringaringa ka kuku kia
hono ki muri i tona tuara. Hei kona taea ai e koe t0 tangata te hiki whakarunga, te roromi, te takahuri
ranei, engari kia mau pai ténei o nga puringa me ata whakatautika i d waewae kia kaha te pei whakamua
o nga hope. He tino puringa t€nei i whaia e te toa nonoke o Hamoa i ténei tau. E rua nga whakamatua
o tana kakari ki te toa nonoke o Ahitereiria, ka tukuna e ia t€nei puringa. O nga tukunga e rua, ka
takahuritia tana hoa-tauwhainga ki te papa ko ia i runga. Ko Hamoa te toa, ka ngakaunui te Maori nei i
tana whanaunga taketake.

Rou, whiri me te wiri

Kua whakakotahihia nei neke i te mea, tukua ai €nei ki nga waewae o te kaiwhatoto kia hinga ia ki raro
ki te papa. Nei tukuna te rou, ka hokarikari te waewae o te kaiwhatoto kia kuhu ki waenganui i &ra o tana
hoa-tauwhainga. Ka hiraua nga waewae o te tangata, ka takawheta kia hinga ki raro (Best, 1901). Ko te
whiri me te wiri, he takahuringa €nei kia hinga te tangata ki te papa i te korenga o ona waewae. Kia tukua
te whiri me te wiri, me whai puringa ta, puringa mamau ranei kia taea ai e koe t0 tangata te whakatitaha,
hei reira takahuri ai te tinana me nga hope kia whiri, kia hinga ia ki raro.

Kairaho

He tino hiki whakamamae ténei. Kia tukuna e te kaiwhatoto ténei hiki, ka toro whakamua ona ringa e rua
kia mau te waewae o te tangata i a ia. Ko tétehi o ona ringa ka toro ma muri, ko téra atu ma waenganui
i nga kiiha. Kia mau te waewae ra, ka kuku nga ringaringa o te kaiwhatoto, ka hiki whakarunga ka whiu
atu ai. Ki te mau te parurenga i t€nei o nga hiki, ka tino mamae te raho i te tukinga o te ringa. Kaore rawa
te parurenga mo te whawhai i te hiahia ona kia peke. Koia ténei ko te hiki kairaho, he hiki na “Ngati-
Porou” (Best, 2005, wh. 28).

Whiu
Maha tonu nga momo whiu e tukuna ana i roto i nga mahi nonoke a te Maori, ehara i te mea kotahi anake
te momo whiu. T&ra &tehi wa, ko nga neke, nga puringa me nga hiki i korerotia ake i mua, ka huri hoki

hei whiu. Kia tika te tuku o ténei neke, me kaha ra nga puringa e taea ai e koe t0 hoa-tauwhainga te whiu
ma te pana, ma te to, ma te hiki ranei.

Taha

He momo karo te taha. Kia tutaki nga kaiwhatoto, ka anga whakamua raua kia tii hangai tetehi ki tétehi,
ko nga ringa ki mua hei hopu, hei whakangungu mana. Ki te hipa te kaiwhatoto i nga ringa ma te pare,
ma te karo titaha, ma te to ranei ka whai wahi ia ki te rutu i te taha o te tangata. I nga huihuinga taputo
[nonoke] i Tahiti, tera koe e tino kite i ténei o nga neke. He pukahukahu no te onepii i tatahi, ka ngawari
ake te kokiri o €nei momo neke i te tipou ki te rutu waewae.

Urutomo

Ko te urutomo nei he momo karo and. Kia hangai ano te ti o nga kaiwhatoto tetehi ki t&tehi, ka tukuna
ténei o nga karo. Kia rite te kaiwhatoto ka hiteki whakamua, ka uru whakaroto ma te tomo ki raro i nga
kaokao o te tangata. Kia puta whakawaho te kaiwhatoto i te urutomo nei, ka whai wahi ia ki te tuara o
tana hoa-tauwhainga, hei reira rutu ai ki raro ki te papa.

Mutu

He neke and ténei na “Ngati-Porou” (Best, 2005, wh. 28). Kia aro ki ngd whakamarama mo te mutu nei,
he paku tanga manawa t€nei, engari, he momo whakatuapeka hoki kia whakamauf te kaiwhatoto. Ki te
mau te kaiwhatoto i te tangata, ka paku mutu tana kakari kia pohehg te tangata ra kua riiha ia. Whai muri
i te paku tanga manawa nei ka tere whakamaul te kaiwhatoto, ka takawheta kia horo i te tangata. Kei
nga korero md te pepeha a Te Whangowhango e whai muri nei, he tauira e whakaahua ana i t€nei mea
te tanga manawa.

He Wherawhera Korero Onamata

Na te aha te Maori o mua i whai ai i nga mahi nonoke? Ka ata wherawheratia &tehi o a tatou parakau
onamata kia ea ai te€nei patai. Kei ténei mea te pepeha me te waiata hoki &tehi tohu me &tehi karere hei
whakaaroaro ake. Ko nga korero e hora iho nei e taunaki ana i ngad momo horopaki rereké i whaia ai nga
mahi nonoke e nga tiipuna.

Te pepeha a Te Whangowhango

Whai muri i nga whakamarama o te neke mutu o runga, he momo tanga manawa and i tiipono ki nga
mahi nonoke a te Maori. Kei nga korero mo te pepeha a Te Whangowhango he tauira e whakaahua ana
i tenei tiahuatanga i te kakari nonoke i waenganui i tétehi tokorua:

Ko Whangowhango he kopa, engari ko tona ngakau he toa. I totohe raua ko tetahi tangata,
a, te mutunga hoki ka nonoke raua. He aha hoki he wahi mo te kopa? Ka rua nga taunga o
Whangowhango ki raro, ka kii ia, na tana matekai ia i kore kaha. Ka tono ia kia mutu ta raua
kai ka nonoke ai and raua. Ka mutu ta raua kai ka tono te hoa kia riri and raua. Ka kii na a
Whangowhango, ‘A, téna ra ka ora hoki au. Akuanei ko koe ki te whenua okioki ai.” Ka ndonoke
ano raua, kihai i roa ko Whangowhango and téna kei raro. Kei raro e tiraua and, ka titiro ake ki
tona hoa tauwhainga, ka kii,

‘Kati patua te tangata ina hoki kei raro ka waiho tonu hei kainga.” (Kohere, 1997, wh. 212)

He tino pepeha ténei na Ngati Porou. I te taikaha o Te Whangowhango ka tonoa e ia he tanga manawa
kia kai raua ko tana hoa-tauwhainga, heoi, kihai a Te Whangowhango i whakamaui. Tau rawa and ia ki
raro, kua mau tana iro, ka puta tana pepeha. P&ra hoki i te kdrero o mua mo te kakari a te Pakeha me te
Maori, 1 riro and ma te nonoke ténei totohe hei whakararau.

Te Patunga o Hihi-o-tote
He koronga and, atu i te whakararau i nga totohe me nga taukaikai, ka whaia hokitia nga mahi nonoke
hei whakararata i te tangata. Tera t€tehi tupuna poautinitini i noho ki Otaua, he takiwa kei te piwaha

o te awa o Waikato. Ko Hihi-o-tote te ingoa o te tupuna kohuru nei, ko ana patunga ko te hunga i tata
atu ki tona kainga. Nei rongo ia i te reo tangata, ka mau ia ki tana oka, ka titia ki roto i te whiri o tona
komeke. “kua karanga atu a Hihi-o-tote ‘Haere mai, haere mai’, ano [sic] e karanga atu ana i runga i te
ngakau rangimarire” (White, 1965, wh. 22). Tata atu ana te tangata ki a ia, ka werohia te korokoro, ka
mauria nga patunga ki tona kainga hei kai mana. Ko t&tehi o ana patunga, ko te tamahine a Mahia. I te
mohio o te tangata ra kua mate tana tamahine i a Hihi-o-tote, ka whakaritea kia ngaki utu raua ko tana
tama a Orokewa. Ka haere atu raua ki Otaua ki te rapu i a Hihi-o-tote. Nawai ra ka puta te kaikohuru
nei me tana whakawai i a Mahia kia haere mai. N© te tatanga atu, ka patua a Hihi-o-tote e Mahia ki tana
putatara, katahi raua ka mamau. Te mutunga iho ka hinga a Hihi-o-tote i a Mahia raua ko Orokewa, a, ka
puta ta te kaikohuru pepeha “I tokoruatia Hihi-o-tote i mate ai” (White, 1965, wh. 23).

Ponga raua ko Puhihuia

Ohai i nga horopaki i korerotia i mua ra, i whai koronga and nga mahi nonoke i te wa i whakaipoipo ai
nga tane i nga wahine. Kei te piirakau mo Ponga raua ko Puhihuia, he kdrero hemahema e whakatauira
ana i ténei tiahuatanga. Ko Puhihuia he wahine tapairu i noho ki tona iwi i te take o Maungawhau. Ko
Ponga tétehi tangata rangatira i noho ki Awhitu. Ko te ngako o t€nei kdrero mo te aronui atu o Ponga ki
te wahine tapairu. Ahakoa te kaha hiahia 6na, kaore a Puhihuia e whakaaetia hei wahine mana i te mea,
chara a Ponga i te tino rangatira ariki. Te mutunga iho, ka riro te wahine i a Ponga, ka tahuti raua. He
nui tonu te hiahia o nga tane ki a Puhihuia, ka whakataetae ratou ki a ratou. I tétehi o nga toronga o nga
uri rangatira o Awhitu ki Maungawhau “ka mahia nga mahi o mua, ara, te haka, te kanikani, te niti, te
poroteteke, te mamau, te ta kaihoteka, te tu matia (tao) me nga tini mahi katoa o nehe” (White, 1963, wh.
18). Ko nga mahi mamau nei, hei mahi whakaipoipo kia taca e te tangata tona toa te whakaatu. Otira,
chara noa iho ma te tane, ma te wahine hoki nga mahi mamau, nga mahi nonoke. Ko tétehi o nga tino
kaiwhatotd Maori o mua, he wahine hautupua nd Maungapohatu, ko Kurawha. I ata korerotia te toa o
Kurawha na tona korokg ki te mahi nonoke i tana ohinga.

He Waiata Tamariki
Ko tetehi o nga tino koronga o nga mahi nonoke hei takaro ma nga tamariki. He mea tuari t€nei waiata
tamariki e Takuta Rangi Matamua. Na tona koroheke te waiata nei i whangai ki a ia, nona e tamariki ana.

Piangawerewere whatoto atu,
Piangawerewere whatoto mai.
Tipinuku tipirangi,
Konatunatu.

Tipirangi tipinuku

Natia, natia.

Nekeneke, nukunuku.
Nukunuku, nekeneke.
Mamau taitai.

Ka riro i a au te toa!

Rongo ana ia i tona koroheke e taki ana i nga kupu nei, ka mohiotia he waiata hei nenei atu i a ia, a, ka
whaia haeretia nga mahi 2 tinana a tona koroheke, ko ana neke ¢ whakahorohoro ana i a ia kia rite ai
raua ki te takaro mamau. Whakahuatia ana nga kupu “Mamau taitai” ka whakatika raua i a raua, ka puta
te korero whakamanawa “Ka riro 1 a au te toa!” ka timata te whatoto. Hei tana, ehara noa iho 1 te takaro
ma te tamariki, engari ko te k1 a tona koroheke ka whaia hokitia nga mahi mamau nei e nga pahake i tana
ohinga (R. Matamua, korero a-waha, Mahuru 6, 2017). Te rerehua hoki o nga kupu o te waiata nei hei
whakaahua i1 nga whainga o te mahi whatotd. Me uaua k& e kitea ai he kaiwhatoto i tua atu i te ngarara
nei, 1 te pingawerewere. Ko tona kaha ko te ahei ki te whakatautika i tona and ti me te whatoto ki ona
kawekawe kia huripoki ai tana hoariri ma te konatunatu, ma te nati hoki. I roto tonu i te taiao, kaore he
ritenga O te pungawerewere hei tauira whai ma te tangata nonoke. Ahakoa he takaro te ndnoke ma te

tamariki, he korikori hoki hei whai ma te pahake.

He Whakakapinga

I mua atu o te rautau tekau ma iwa, tera koe e kite i nga mahi nonoke i roto i nga para whakawai (Best,
2005). He mahi korikori, engari hei whakangungu hoki té€nei ma nga pia o nga para whakawai, ko te
hunga kaore and kia kuhu ki roto i te pakanga. Mo te tiipono ka taka i te ihu htipe tana rakau pakanga
kia ekea te mura o te ahi, me ata mohio te tangata pehea te kakari ma te mahi nonoke, ma te whatoto-a-
tinana kei riro, kei mate ranei ia 1 tana hoariri.

I te iti o a tatou ake rangahau Maori ki t€nei kaupapa nonoke, ka tika kia aro ki iwi kg, ki tikanga
ke, ki ahurea k&. Ma te tuari o enei tikanga ahurea, ka nui atu and nga pukenga me nga huanga hei
whakawhanake 1 ta tatou mahi nonoke.

Whakamitharo ana nga mahi Kapu Ku‘ialua a nga whanaunga o Hawaii. Kei te mahia tonutia ia tau hei
whakanui i a Makahiki. Ko te taputd ranei a nga whanaunga o Tahiti me ta ratou @ ki eénei mahi onamata
hei hakinakina whakataetae ma teénei reanga. Noku i Tahiti i ténei tau, ka tumeke au ki te whanonga o
nga kaiwhatotd o reira. Ko te ahurea o téra iwi i whakatokia ki roto i a ratou mahi katoa. Kakari ana
ratou i nga mahi taputd, pai ti, pai hinga, ka mau tonu te whakaute ki nga hoa-tauwhainga. Ahakoa i
tete nga niho o taku hoa-tauwhainga no Tahiti, kihai te whanaunga ra i whakamau i tana taunga ki te
papa. Ka matatoa te tangata, ka kaika tonu te waiaro me te whakahau mai “...taiapa...”. He kiiare noku
i taua wa, t€ aro i te Maori nei te tikanga o tana i whakahua ai. I riro ma td maua hoa korero reo-rua hei
whakamarama, me te aha - he whakamatua taputd and i whai ake. Koinei nga momo kura ka riro mai,
inara, makohakoha te tangata. Ma te whakawhitiwhiti ahurea pénei e taea ai e te Maori nga ia nonoke
te aruaru ki ona paiaka ra and. Noreira, ko te manako ia, kua whiti mai he paku hihi kérero. Ma nga
whakaeminga rangahau e iri nei ki ténei pepa hei whakamarama nga horopaki me nga koronga i nonoke
ai te Maori.

Nga Kupu Ahurei:

&tia: and nei...

nei: (Taranaki) mehemea

nenei: (Taranaki) Wwero

ohai: (Taranaki) rereke

ohinga: tamarikitanga pahake: (Taranaki)

pakeke poautinitini: kino

puohu: (Taranaki) whakaawe

taiapii: (Tahiti) ranaki [rangaki] (R. Matamua, korero a-waha, Mahuru 6, 2017). Otira, e
hangai ana te ‘taiapt’ ki te horopaki o te nonoke, whai muri i te hinganga o te
kaiwhatoto ki te papa.

takawheta: takahuri

taroi: kukuti

taukaikai: tautohe

tirau: titi

whakararau: whakatatt

whakamatua: he rauna

whakatuapeka: whakataruna

